
Abstrak: Kajian ini membincangkan keselamatan pelajar di dalam dan di luar kawasan 

sekolah merupakan isu penting yang boleh menimbulkan kebimbangan dalam kalangan ibu 

bapa dan penjaga. Kajian ini bertujuan mengenal pasti tahap kebimbangan ibu bapa terhadap 

keselamatan anak-anak serta risiko pelakuan jenayah di dalam dan di luar kawasan sekolah di 

Kota Kinabalu, Sabah. Kajian ini menggunakan pendekatan kuantitatif melalui reka bentuk 

tinjauan deskriptif keratan rentas. Seramai 40 orang ibu bapa atau penjaga dipilih 

menggunakan kaedah persampelan bertujuan, manakala data dikumpulkan melalui borang 

soal selidik berstruktur yang menggunakan skala Likert lima mata. Data dianalisis 

menggunakan statistik deskriptif, iaitu kekerapan dan peratusan. Dapatan awal menunjukkan 

bahawa semua responden (100%) berasa bimbang atau sangat bimbang terhadap risiko 

pendedahan anak kepada aktiviti jenayah di luar kawasan sekolah. Selain itu, 90.0% responden 

sangat bimbang terhadap risiko penyalahgunaan bahan terlarang, manakala 87.5% sangat 

bimbang terhadap pengaruh negatif rakan sebaya dan aktiviti luar sekolah tanpa pengawasan 

orang dewasa. Di dalam kawasan sekolah pula, dapatan menunjukkan kebimbangan yang 

tinggi terhadap pengaruh rakan sebaya, pengawasan pihak sekolah dan masalah disiplin 

pelajar. Kajian ini menunjukkan bahawa kebimbangan ibu bapa merangkumi aspek 

keselamatan fizikal, persekitaran sosial dan kesejahteraan pelajar. Oleh itu, kerjasama antara 

pihak sekolah, ibu bapa, komuniti dan pihak berkuasa perlu diperkukuh bagi meningkatkan 

keberkesanan pengawasan, pengurusan aduan dan langkah pencegahan jenayah. 

Memandangkan kajian ini melibatkan sampel yang kecil dan dipilih secara bertujuan, dapatan 

yang diperoleh merupakan gambaran awal dan tidak boleh digeneralisasikan kepada 

keseluruhan populasi ibu bapa di Kota Kinabalu atau Sabah. 

  

Kata kunci: Kebimbangan ibu bapa, keselamatan pelajar, pelakuan Jenayah, buli, Kota 

Kinabalu  

  
Abstract: This study discusses student safety inside and outside the school environment is an 

important issue that may raise concerns among parents and guardians. This study aims to 

identify parents’ levels of concern regarding their children’s safety and the risks of criminal 

behaviour inside and outside school in Kota Kinabalu, Sabah. A quantitative approach was 

adopted using a descriptive cross-sectional survey design. A total of 40 parents or guardians 

were selected through purposive sampling, and data were collected using a structured 

questionnaire with a five-point Likert scale. The data were analysed using descriptive statistics, 

namely frequencies and percentages. The preliminary findings indicate that all respondents 

(100%) were concerned or very concerned about their children’s exposure to criminal activities 

outside school. In addition, 90.0% of respondents were very concerned about the risk of 

substance abuse, while 87.5% were very concerned about negative peer influence and 

unsupervised activities outside school. Within the school environment, the findings also 

revealed high levels of concern regarding peer influence, school supervision and student 

disciplinary problems. These findings suggest that parental concerns encompass physical 

safety, the social environment and student well-being. Therefore, collaboration among schools, 

parents, communities and relevant authorities should be strengthened to improve supervision, 

complaint management and crime prevention measures. As this preliminary study involved a 

small purposively selected sample, the findings provide an initial indication of parental 

concerns and cannot be generalised to the entire parent population in Kota Kinabalu or Sabah. 

 

Keywords: Parental concerns, student safety,criminal behaviour, bullying, Kota Kinabalu 

___________________________________________________________________________ 

 

Pengenalan  

Pada arus kemajuan pembangunan masa kini, negara melihat golongan belia sebagai aset yang 

sangat penting dan sangat berharga kerana mereka merupakan kelompok yang bakal menjadi 

tunjang negara dalam mewarisi kepimpinan dan membentuk masa depan negara ke arah yang 

lebih maju. Secara umumnya, generasi belia di Malaysia telah dikelompokkan kepada individu 

yang berada pada usia antara 15 tahun hingga 40 tahun yang sering mendapatkan pelbagai jenis 

bantuan yang diberikan oleh pihak kerajaan oleh kerana potensi mereka dalam pembangunan 

negara begitu signifikan (Ahmad et al., 2017). Namun begitu, jika dilihat dengan lebih 

mendalam untuk senario kehidupan yang realiti, golongan belia sering terlibat dalam kesalahan 

jenayah sehingga menunjukkan peningkatan yang mendadak sehingga menimbulkan 

kebimbangan yang begitu mendalam kepada semua pihak. Menurut Ahmad et al., (2017), 

jenayah ini dilihat sebagai isu sosial yang memberi kesan terhadap keselamatan lebih-lebih 

dalam konteks pelajar pada masa kini. Perbuatan yang sering dilakukan termasuklah jenayah 

mencuri, dan mana-mana jenayah yang kecil sehingga jenayah yang ekstrem seperti 

penyalahgunaan dadah, kongsi gelap dan kes kekerasan fizikal.  

Sehubungan dengan itu, isu melibatkan keselamatan pelajar di Malaysia kini berada pada tahap 

yang membimbangkan apabila analisis statistik memperlihatkan peningkatan kes buli yang 

drastik iaitu 3,883 kes pada tahun 2022 kepada 7,681 pada tahun 2024. Kebimbangan ini 

semakin nyata kepada ibu bapa di Sabah kerana tragedi menyayat hati yang melibatkan 

kematian seorang pelajar di Papar, Sabah yang ditemui dalam keadaan yang tidak sedarkan diri 

di asrama sekolahnya akibat pelakuan buli yang melampau (Baharin, 2025). Malah, persepsi 

ibu bapa juga penting untuk difahami kerana mereka merupakan antara pihak yang 

bertanggungjawab terhadap kebajikan dan keselamatan anak-anak. Kebimbangan ibu bapa 

bukan sahaja berkaitan kemungkinan anak menjadi mangsa buli atau pelakuan jenayah ketika 

berada di sekolah tetapi juga merangkumi risiko di luar kawasan sekolah termasuklah pengaruh 

negatif rakan sebaya, penyalahgunaan bahan terlarang, penggunaan media sosial serta 

kekurangan pengawasan orang dewasa. Di samping itu, kelemahan komunikasi antara pihak 

sekolah dengan ibu bapa boleh menimbulkan kesukaran untuk mengenal pasti masalah yang 

dihadapi pelajar dan mengambil tindakan pencegahan dengan segera. Oleh itu, pemahaman 

terhadap kebimbangan ibu bapa dapat membantu mengenal pasti aspek keselamatan yang 

memerlukan perhatian dan penambahbaikan. 

 

Dalam institusi pendidikan, keselamatan merupakan salah satu perkara yang perlu diberi 

perhatian sepenuhnya bagi memastikan proses pembelajaran pelajar dapat dilaksanakan dalam 

keadaan yang kondusif dan menjamin keselamatan mereka. Sehubungan itu, kajian awal ini 

dijalankan di Kota Kinabalu, Sabah, bagi meneliti persepsi kebimbangan ibu bapa dan penjaga 

terhadap keselamatan serta risiko pelakuan jenayah yang melibatkan anak-anak di dalam dan 

di luar kawasan sekolah. Secara khusus, kajian ini mengenal pasti aspek keselamatan yang 

paling membimbangkan ibu bapa dan meneliti implikasi kebimbangan tersebut terhadap 

kesejahteraan pelajar serta keperluan penambahbaikan langkah keselamatan. Dapatan kajian 

diharapkan dapat memberikan gambaran awal yang berguna kepada pihak sekolah, ibu bapa, 

komuniti dan pihak berkuasa dalam memperkukuh usaha mewujudkan persekitaran pendidikan 

yang lebih selamat di Kota Kinabalu. 

 

Tinjauan Literature  

Kebimbangan ibu bapa berpunca daripada faktor dalaman dan luaran yang saling 

mempengaruhi antara satu sama lain. Menurut Johari et al. (2026) faktor dalaman termasuk 

tekanan emosi pelajar serta kekurangan pendidikan nilai yang kukuh oleh keluarga yang boleh 

melemahkan kawalan diri dan pertimbangan moral pelajar. Manakala faktor luaran pula 

melibatkan pengaruh rakan sebaya dan pendedahan kepada media sosial yang tidak terkawal, 

yang boleh membentuk norma tingkah laku negatif dalam kalangan pelajar. Beliau menegaskan 

bahawa kegagalan menangani kedua-dua faktor ini secara menyeluruh boleh meningkatkan 

kecenderungan pelajar untuk terlibat dalam pelakuan jenayah seperti buli, pergaduhan dan salah 

laku disiplin di sekolah. Keadaan ini bukan sahaja menjejaskan keselamatan fizikal pelajar, 

malah turut memberikan kesan kepada kesejahteraan emosi dan persekitaran pembelajaran 

secara keseluruhan.  

 

Seterusnya, Mohamed & Mooi (2026) pula menjelaskan bahawa tahap kesedaran undang-

undang yang rendah dalam kalangan pelajar menjadi salah satu punca utama penglibatan 

mereka dalam aktiviti jenayah. Pelajar yang kurang memahami implikasi tindakan mereka lebih 

cenderung untuk terlibat dalam tingkah laku agresif dan melanggar peraturan sekolah. Situasi 

ini menunjukkan kepentingan penerapan pendidikan sivik dan undang-undang sejak awal 

persekolahan. Oleh sebab itu, beliau menekankan bahawa peningkatan kesedaran undang-

undang bukan sahaja dapat mengurangkan pelakuan jenayah, malah mampu mewujudkan 

persekitaran sekolah yang lebih selamat dan berdisiplin.  

 

Selain itu, kajian daripada Karmakar & Das (2020) pula menekankan bahawa peningkatan 

penggunaan teknologi dan media sosial turut memperluaskan bentuk jenayah dalam kalangan 

pelajar, khususnya buli siber. Buli siber boleh berlaku secara meluas tanpa sempadan masa dan 

tempat, sekali gus menjadikan pelajar sentiasa terdedah kepada ancaman walaupun berada di 

luar kawasan sekolah. Mereka mendapati bahawa jenayah siber lebih sukar dikesan dan dikawal 

oleh pihak sekolah kerana melibatkan platform digital yang kompleks. Situasi ini memerlukan 

pendekatan baharu yang melibatkan kerjasama antara sekolah, ibu bapa dan pihak berkuasa 

dalam memastikan keselamatan pelajar secara menyeluruh.  

 

Isu keselamatan pelajar juga berkait rapat dengan kelemahan pelaksanaan dasar keselamatan di 

sekolah. Kajian daripada Betare & Kanyo (2021) menyatakan bahawa walaupun terdapat garis 

panduan yang jelas, ketidakselarasan dalam penguatkuasaan menyebabkan kes buli, 

pergaduhan dan gangguan disiplin masih berlaku di kawasan sekolah. Keadaan ini 

menunjukkan bahawa kewujudan dasar sahaja tidak mencukupi tanpa pemantauan yang 

berterusan dan komitmen daripada pihak pentadbiran sekolah. Mereka menegaskan bahawa 

kegagalan pihak sekolah memastikan pematuhan dasar secara konsisten boleh meningkatkan 

risiko pelakuan jenayah dalam kalangan pelajar, sekali gus menjejaskan kepercayaan ibu bapa 

terhadap tahap keselamatan anak- anak mereka di sekolah.  

 

Di samping itu, kajian oleh Ismail & Othman (2020) pula menunjukkan bahawa persekitaran 

sekolah yang tidak kondusif, termasuk kelemahan pengawasan guru dan sistem disiplin yang 

longgar, boleh menyumbang kepada peningkatan kes jenayah pelajar. Kekurangan kawalan ini 

memberi peluang kepada pelajar untuk melanggar peraturan tanpa rasa takut terhadap tindakan 

disiplin. Keadaan ini menunjukkan bahawa pengurusan sekolah memainkan peranan yang 

sangat penting dalam membentuk tingkah laku pelajar. Apabila pengawasan di sekolah tidak 

konsisten, pelajar mungkin menganggap bahawa pelanggaran peraturan adalah sesuatu yang 

boleh diterima dan tidak membawa implikasi serius. Hal ini seterusnya boleh mewujudkan 

budaya negatif dalam kalangan pelajar, di mana tingkah laku agresif seperti buli dan pergaduhan 

menjadi semakin normal. 

 

Tambahan pula, Bernama melaporkan pada 6 Oktober 2026 bahawa sebanyak 5,681 kes buli 

dilaporkan di sekolah seluruh negara bagi tempoh Januari hingga Ogos 2026. Kes tersebut 

merangkumi buli fizikal, verbal, bukan verbal dan buli siber. Laporan itu turut menyatakan 

kebimbangan bahawa sebahagian kejadian mungkin tidak dilaporkan, sekali gus menunjukkan 

kepentingan mekanisme pelaporan yang berkesan dan tindakan yang sewajarnya terhadap 

aduan pelajar. 

 

Isu keselamatan pelajar di sekolah semakin mendapat perhatian apabila berlakunya kejadian 

keganasan yang melibatkan pelajar. Menurut Nor Azizah Mokhtar (2025), lima orang remaja 

bawah umur akan didakwa di Mahkamah Kanak-kanak Kota Kinabalu berkaitan kes buli yang 

melibatkan Allahyarham Zara Qairina Mahathir iaitu seorang pelajar Tingkatan Satu di Sabah. 

Laporan tersebut turut menjelaskan bahawa tindakan pertuduhan bagi kesalahan berkaitan buli 

tidak menjejaskan prosiding inkues kematian mangsa manakala siasatan berhubung 

kematiannya diteruskan. Perkembangan ini menunjukkan kepentingan menangani pelakuan 

buli secara serius serta memperkukuh pengawasan dan mekanisme aduan di sekolah. Perkara 

ini menjadikan isu tersebut relevan untuk memahami kebimbangan ibu bapa terhadap 

keselamatan anak-anak dan keperluan memastikan persekitaran sekolah yang selamat. Walau 

bagaimanapun, dapatan daripada satu laporan berita tidak mencukupi untuk menentukan tahap 

keseluruhan kejadian buli atau membuktikan bahawa semua kes buli membawa kepada 

kematian. 

 

Selain itu, menurut Berita Harian (2026), seorang remaja lelaki berusia 16 tahun telah didakwa 

atas pertuduhan membunuh Irene Sofiya Mohd Khairool Faisal, seorang pelajar perempuan 

berusia 16 tahun di Sekolah Menengah Kebangsaan Dato’ Seth, Yong Peng, Johor. Kejadian 

yang dilaporkan berlaku pada 3 Oktober 2026 itu melibatkan dakwaan mangsa dipukul 

beberapa kali di kepala menggunakan paip. Kes ini menimbulkan perhatian terhadap aspek 

keselamatan pelajar, pengawasan dan langkah pencegahan keganasan di sekolah. Walau 

bagaimanapun, laporan tersebut tidak mengesahkan bahawa kejadian itu berpunca daripada buli 

kejadian tersebut menunjukkan kepentingan meneliti kebimbangan ibu bapa terhadap 

keselamatan anak-anak serta keberkesanan langkah perlindungan dalam persekitaran sekolah 

(Berita Harian, 2026). 

 

Metodologi Kajian  

 

 
Rajah 1: Kawasan Kajian 

 

Kajian ini dijalankan di Centre Point, Kota Kinabalu, Sabah. Lokasi ini dipilih sebagai tempat 

pengumpulan data atas beberapa pertimbangan strategik. Centre Point merupakan salah satu 

pusat membeli-belah utama yang paling sibuk di Kota Kinabalu dengan trafik pengunjung yang 

tinggi terutamanya pada hujung minggu dan cuti umum. Hal ini memudahkan akses kepada 

responden yang terdiri daripada ibu bapa atau penjaga yang mempunyai anak bersekolah di 

sekitar Kota Kinabalu. Tambahan pula, kawasan ini menarik pengunjung daripada pelbagai 

latar belakang sosioekonomi dan kawasan perumahan yang berbeza di sekitar Kota Kinabalu 

seperti Likas, Putatan, Tuaran dan Inanam yang membolehkan sampel yang lebih pelbagai dan 

mewakili populasi ibu bapa di bandar ini. Dalam pemilihan lokasi ini juga mengambil kira isu 

keselamatan dan kemudahan akses untuk pengkaji serta responden, di mana Centre Point 

menyediakan persekitaran yang selamat dan selesa untuk menjalankan sesi pengumpulan data 

secara bersemuka.  

 

Kajian ini menggunakan reka bentuk kajian kuantitatif deskriptif dengan pendekatan tinjauan 

keratan rentas (cross-sectional survey). Kaedah kuantitatif dipilih kerana membolehkan 

pengumpulan data secara sistematik daripada sebilangan besar responden dalam tempoh masa 

yang singkat serta membolehkan analisis statistik bagi mengenal pasti corak dan hubungan 

antara pemboleh ubah. Bagi menentukan responden kajian, pengkaji menggunakan kaedah 

persampelan bertujuan (purposive sampling). Menurut Memon et al. (2025), persampelan 

bertujuan merupakan kaedah pemilihan responden secara sistematik berdasarkan kriteria 

tertentu yang telah ditetapkan oleh penyelidik bagi memastikan data yang diperoleh adalah 

relevan dan berkualiti. Dalam kajian ini, responden dipilih berdasarkan kriteria inklusi iaitu 

ibu bapa atau penjaga yang mempunyai sekurang-kurangnya seorang anak yang bersekolah di 

peringkat rendah atau menengah di sekitar Kota Kinabalu, berumur 25 tahun ke atas. Hal ini 

selaras dengan pandangan Memon et al. (2025) yang menekankan bahawa pemilihan 

responden dalam kajian kuantitatif perlulah berlandaskan kriteria yang jelas bagi menjamin 

kualiti data dan kebolehpercayaan dapatan kajian.  

 

Selain itu, instrumen utama yang digunakan dalam kajian ini ialah borang soal selidik 

berstruktur yang dibahagikan kepada empat bahagian utama. Bahagian A merupakan maklumat 

demografi yang mengandungi soalan tentang latar belakang responden termasuk jantina, umur, 

hubungan dengan pelajar, tahap pendidikan, status pekerjaan, bilangan anak yang masih 

bersekolah, kawasan tempat tinggal, dan jarak tempat tinggal dengan sekolah.  

 

Bahagian B pula berkaitan dengan kebimbangan ibu bapa di luar sekolah. Bahagian ini 

mengukur tahap kebimbangan responden terhadap keselamatan anak di luar kawasan sekolah 

menggunakan skala Likert 5 mata (1=Tidak Bimbang hingga 5=Sangat Bimbang). Bahagian C 

adalah berkaitan dengan kebimbangan ibu bapa di dalam sekolah dan diukur dengan tahap 

kebimbangan responden terhadap keselamatan anak di dalam kawasan sekolah menggunakan 

skala Likert 5 mata (1=Tidak Bimbang hingga 5=Sangat Bimbang).  

 

Bahagian D dan E adalah implikasi kebimbangan keselamatan dan pelakuan jenayah dalam 

kalangan ibu bapa terhadap individu, sekolah dan masyarakat serta cadangan langkah 

meningkatkan keselamatan anak di sekolah. Kedua-kedua bahagian ini mengukur persetujuan 

responden terhadap implikasi jenayah serta cadangan langkah meningkatkan keselamatan 

pelajar menggunakan skala Likert 5 mata (1=Sangat Tidak Setuju hingga 5=Sangat Setuju).  

 

Saiz sampel dalam kajian ini adalah seramai 40 orang responden berdasarkan pendekatan yang 

dicadangkan oleh O'Neill (2022) yang menekankan kepentingan saiz sampel yang mencukupi 

untuk kajian deskriptif.  

 

Seterusnya, data yang dikumpul dianalisis menggunakan perisian Statistical Package for the 

Social Sciences (SPSS). Analisis statistik deskriptif seperti kekerapan dan peratusan digunakan 

untuk menganalisis latar belakang responden serta tahap kebimbangan ibu bapa terhadap 

keselamatan pelajar di sekolah. Analisis kekerapan membolehkan penyelidik melihat taburan 

jawapan responden bagi setiap item soal selidik. Dapatan dipersembahkan dalam bentuk jadual 

kekerapan dan peratusan bagi memudahkan interpretasi data. Pendekatan ini selaras dengan 

kajian Mohamed dan Mooi (2026) mengenai penglibatan remaja dalam kegiatan jenayah serta 

kajian Saklan dan Unal (2026) yang meneliti kebimbangan ibu bapa terhadap isu buli di sekolah 

di mana analisis statistik deskriptif menggunakan kekerapan dan peratusan digunakan untuk 

mempersembahkan dapatan kajian secara sistematik.  

 

Penemuan Kajian   

 

Latar Belakang Responden  

 

Jadual: Latar Belakang Responden 

Perkara  Bilangan (Orang)  Peratusan (%)  

JANTINA  

Lelaki  

  

12  

  

30.0  

Perempuan  28  70.0  

UMUR  

20-29 Tahun  

  

11  

  

27.5  

30-39 Tahun  8  20.0  

40-49 Tahun  13  32.5  

50 Tahun Ke Atas  8  20.0  

HUBUNGAN DENGAN PELAJAR  

Ibu  

  

19  

  

47.5  

Bapa  9  22.5  

Penjaga  12  30.0  

TAHAP PENDIDIKAN  

Ujian Pencapaian Sekolah Rendah (UPSR)  

  

2  

  

5.0  

Sijil Pendidikan Malaysia (SPM)  20  50.0  

Sijil Tinggi Pendidikan Malaysia (STPM)  5  12.5  

Diploma  5  12.5  

Ijazah Sarjana Muda  7  17.5  

Tiada Pendidikan  1  2.5  

STATUS PEKERJAAN   

Pekerja Swasta  

  

3  

  

7.5  

Pekerja Kerajaan  22  55.0  

Bekerja Sendiri  11  27.5  

Tidak Bekerja   4  10.0  

BILANGAN  ANAK  YANG  MASIH  

BERSEKOLAH   

    

1 Orang   25  62.5  

2 Orang   6  15.0  

3 Orang   7  17.5  

4 Orang   1  2.5  

5 Orang   1  2.5  

KAWASAN TEMPAT TINGGAL  

Kota Kinabalu  

 
  

13  

  

32.5  

Papar    2  5.0  

Kinarut    3  7.5  

Telipok    1  2.5  

Tuaran    3  7.5  

Penampang    1  2.5  

Sepanggar    2  5.0  

Likas    4  10.0  

Pulau Gaya    2  5.0  

Putatan    5  12.5  

Inanam    1  2.5  

Kingfisher    2  5.0  

Luyang  
  

1  2.5  

 JARAK  TEMPAT  TINGGAL  DENGAN      

SEKOLAH  

1-5 km  

  

12  30.0  

6-10 km    17  42.5  

11-15 km    9  22.5  

16-20 km    1  2.5  

Lebih daripada 20 km   1  2.5  

Sumber: Kajian Lapangan 2026 

 

Jadual di atas menunjukkan latar belakang responden yang menjawab borang soal selidik. Bagi 

kajian ini, seramai 40 orang responden telah menjawab borang soal selidik yang telah 

disediakan. Seramai 28 orang responden (70.0%) adalah perempuan sekaligus menjadi majoriti 

responden, manakala 12 orang responden (30.0%) adalah lelaki. Seramai 11 orang responden 

(27.5%) berumur 20 hingga 29 tahun, lapan orang responden (20.0%) masingmasing berumur 

30 hingga 39 tahun dan 50 tahun ke atas. Majoriti responden berumur 40 hingga 49 tahun 

adalah seramai 13 orang responden (32.5%).  

 

Majoriti responden dalam kajian ini adalah ibu kepada pelajar iaitu seramai 19 orang (47.5%), 

manakala penjaga seramai 12 orang responden (30.0%). Hubungan bapa dengan pelajar adalah 

seramai sembilan orang responden (22.5%). Bagi tahap pendidikan pula, majoriti responden 

berada pada tahap Sijil Pendidikan Malaysia (SPM) iaitu seramai 20 orang (50.0%). Sijil 

Tinggi Pendidikan Malaysia (STPM) dan Diploma masing-masing mencatatkan seramai 5 

orang responden (12.5%), Ijazah Sarjana Muda seramai tujuh orang (17.5%). 5Ujian 

Pencapaian Sekolah Rendah (UPSR) seramai dua orang (5.0%) dan hanya seorang responden 

(2.5%) sahaja yang tidak berpendidikan. Hasil dapatan menunjukkan bahawa majoriti 

responden mempunyai pendidikan.  

 

Seramai 22 orang responden (55.0%) merupakan pekerja kerajaan, 11 orang responden (27.5%) 

bekerja sendiri. Empat orang responden (10.0%) tidak bekerja, manakala tiga orang responden 

(7.5%) merupakan pekerja swasta. Dapatan ini menunjukkan bahawa seramai 36 orang 

responden mempunyai pekerjaan.   

 

 Seramai 25 orang responden (62.5%) hanya mempunyai seorang anak, manakala enam orang 

responden (15.0%) mempunyai dua orang anak. Tujuh orang responden (17.5%) mempunyai 

jumlah anak seramai tiga orang, manakala jumlah anak seramai empat orang dan lima orang 

masing-masing mencatatkan seorang responden (2.5%). Hasil menunjukkan bahawa jumlah 

responden mempunyai kurang daripada lima orang anak.  

 

Terdapat 13 kawasan tempat tinggal yang diperoleh daripada borang soal selidik. Majoriti 

responden tinggal di kawasan Kota Kinabalu iaitu seramai 13 orang (32.5%). Papar, Sepanggar, 

Pulau Gaya dan Kingfisher masing-masing mencatatkan dua orang (5.0%), manakala Kinarut 

dan Tuaran mencatatkan tiga orang responden (7.5%). Bagi kawasan Telipok, Penampang, 

Inanam dan Luyang masing-masing mencatatkan hanya seorang responden (2.5%) sahaja. 

Kawasan Likas pula adalah seramai empat orang responden (10.0%) dan kawasan yang 

terakhir adalah Putatan dengan jumlah seramai lima orang responden (12.5%).   

 

Seramai 12 orang responden (30.0%) tinggal berdeketan dengan tempat sekolah iaitu dengan 

jarak antara satu hingga lima kilometer, manakala seramai 17 orang responden (42.5%) tinggal 

dengan jarak antara sekolah enam hingga 10 kilometer. Seramai sembilan orang responden 

(22.5%) berjarak 11 hingga 15 kilometer dengan sekolah, akhir sekali seramai satu orang 

responden (2.5%) masing-masing berjarak 16 hingga 20 kilometer dan lebih daripada 20 

kilometer daripada sekolah.   

 

Faktor Kebimbangan Ibu Bapa Di Luar Sekolah   

Jadual: Kebimbangan Ibu Bapa di Luar Sekolah 

Kod   Penyataan  Likert   Kekerapan  Peratusan 

(%)  

B1  Saya bimbang anak saya terdedah kepada 

aktiviti jenayah ketika berada di luar 

kawasan sekolah.   

Bimbang  1  2.5  

Sangat Bimbang  39  97.5  

B2  Kawasan persekitaran luar sekolah seperti 

jalan raya, taman, atau kawasan awam 

adalah tidak selamat untuk pelajar.  

Bimbang   8  20.0  

Sangat Bimbang  32  80.0  

B3  Saya risau anak saya terlibat dengan 

rakan sebaya yang mempunyai pengaruh 

negatif di luar sekolah.   

Bimbang  5  12.5  

Sangat Bimbang  35  87.5  

B4  Ketiadaan pemantauan orang dewasa di 

luar sekolah meningkatkan risiko 

keselamatan anak saya.   

Bimbang  7  17.5  

Sangat Bimbang  33  82.5  

B5  Saya bimbang anak saya menjadi mangsa 

jenayah seperti kecurian, buli atau 

gangguan di luar sekolah.   

Bimbang  7  17.5  

Sangat Bimbang  33  82.5  

B6  Pengaruh media sosial dan internet 

meningkatkan risiko anak saya terlibat 

dalam pelakuan jenayah.   

Bimbang  8  20.0  

Sangat Bimbang  32  80.0  

B7  Saya kurang yakin terhadap tahap 

keselamatan di kawasan sekitar tempat 

tinggal atau laluan anak saya ke sekolah.  

 

 

 

  

Kurang 

Bimbang  

1  2.5  

Bimbang  7  17.5  

Sangat Bimbang  32  80.0  

B8  Aktiviti luar sekolah tanpa pengawasan 

seperti melepak atau bersosial 

meningkatkan kebimbangan saya 

terhadap keselamatan anak.   

Bimbang  5  12.5  

Sangat Bimbang  35  87.5  

B9  Saya bimbang anak saya terdedah kepada 

penyalahgunaan bahan terlarang di luar 

sekolah.   

Bimbang  4  10.0  

Sangat Bimbang  36  90.0  

B10  Kekurangan rondaan keselamatan atau 

penguatkuasaan undangundang di 

kawasan luar sekolah meningkatkan 

kebimbangan saya.   

Bimbang  6  15.0  

Sangat Bimbang  34  85.0  

Sumber: Kajian Lapangan 2026 

 

Jadual di atas menunjukkan dapatan bagi bahagian faktor yang menjadi kebimbangan ibu bapa 

semasa pelajar berada di luar sekolah. B1 adalah berkaitan dengan keterdedahan pelajar 

terhadap aktiviti jenayah. Responden menunjukkan kebimbangan yang tinggi (100%) terhadap 

aktiviti pelajar terutamanya selepas waktu persekolahan. Risiko kelakuan aktiviti jenayah luar 

sekolah sememangnya menjadi faktor kebimbangan ibu bapa terhadap pelajar.  

 

Item B2 berkaitan dengan keselamatan pelajar di persekitaran luar sekolah. Responden 

bimbang (100%) terhadap keselamatan anak terutamanya di kawasan pesekitaran sekolah yang 

mampu menjadi kawasan untuk berlaku aktiviti jenayah seperti jalan raya, taman atau kawasan 

awam. Ibu bapa juga bimbang sekiranya kawasan persekitaran luar sekolah menjadi faktor 

kebimbangan ibu bapa terhadap keselamatan pelajar.   

 

Item B3 pula berkaitan dengan kerisauan ibu bapa terhadap rakan sebaya yang mempunyai 

pengaruh tidak baik. Responden menunjukkan kebimbangan yang tinggi (100%) terhadap 

penglibatan pelajar dengan rakan sebaya yang mempunyai pengaruh negatif. Rakan sebaya 

yang negatif mampu menjadi faktor berlakunya jenayah di luar sekolah.   

 

Ketidakadaan pemantauan daripada golongan dewasa adalah berkaitan dengan item B4. 

Responden menunjukkan kebimbangan yang tinggi (100%) sekiranya tidak ada pengawasan 

daripada golongan dewasa terutamanya dalam aktiviti pelajar di luar sekolah. Pemantauan 

yang kurang justeru akan menjadi faktor peningkatan risiko keselamatan pelajar semasa di luar 

sekolah.  

 

Item B5 berkaitan dengan kerisauan ibu bapa sekiranya anak menjadi mangsa jenayah. 

Kebimbangan yang tinggi (100%) ditunjukkan oleh responden sekiranya anak mereka menjadi 

mangsa kecurian, buli atau gangguan di luar sekolah. Kebimbangan ini meningkatkan 

disebabkan kurangnya pengawasan di luar sekolah. Pelajar yang mampu menjadi mangsa 

jenayah merupakan salah satu faktor kebimbangan ibu bapa terhadap pelajar di luar sekolah.   

 

Pengaruh media sosial dan internet yang semakin kritikal merupakan item bagi B6. Responden 

menunjukkan kebimbangan yang tinggi (100%) terhadap penggunaan media sosial dan internet 

sebagai salah platform yang digunakan untuk aktiviti jenayah. Kurangnya pemantauan 

daripada ibu bapa terhadap penggunaan gadjet akan menjadi faktor peningkatan risiko anak 

untuk terlibat dalam pelakuan jenayah sekiranya media sosial dan internet disalahguna fungsi.   

 

Item B7 adalah berkaitan dengan tahap keyakinan ibu bapa terhadap keselamatan di kawasan 

tempat tinggal atau laluan pelajar ke sekolah. Majoriti responden menunjukkan kebimbangan 

(97.5%) bahawa mereka kurang yakin dengan tahap keselamatan di kawasan tempat tinggal 

atau sepanjang laluan yang digunakan oleh pelajar untuk sampai ke sekolah. Namun begitu, 

terdapat juga responden (2.5%) yang kurang bimbang mungkin atas faktor inisiatif sendiri 

untuk memastikan pelajar sampai di sekolah dengan selamat. Justeru itu, keyakinan ibu bapa 

terhadap keselamatan anak terutamanya di kawasan luar sekolah menjadi faktor kebimbangan.   

 

Item B8 berkaitan dengan risiko keselamatan pelajar semasa aktiviti luar sekolah tanpa 

pengawasan. Responden menunjukkan kebimbangan yang tinggi (100%) terhadap aktiviti luar 

sekolah seperti melepak atau bersosial yang mampu menyebabkan pelajar terpengaruh dengan 

rakan sebaya untuk melakukan atau terlibat dengan aktiviti jenayah. Risiko keselamatan pelajar 

menjadi faktor kepada kebimbangan ibu bapa.   

 

Keterdedahan pelajar terhadap penyalahgunaan bahan terlarang merupakan item bagi B9. 

Responden menunjukkan kebimbangan yang tinggi (100%) terhadap pelajar yang 

kemungkinan akan terlibat dengan penyalahgunaan bahan terlarang seperti dadah terutamanya 

di luar sekolah. Perkara tersebut kemungkinan akan berlaku juga disebabkan oleh pengaruh 

rakan sebaya daripada aktiviti melepak atau bersosial tanpa pengawasan daripada golongan 

dewasa. Aktiviti luar sekolah juga menjadi faktor kepada kebimbangan ibu bapa terhadap 

pelajar.   

 

Item yang terakhir iaitu B10 adalah berkait dengan rondaan keselamatan atau penguatkuasaan 

undang-undang di kawasan luar sekolah. Kebimbangan ibu bapa yang tinggi (100%) 

ditunjukkan terhadap kekurangan rondaan keselamatan atau penguatkuasaan undang-undang 

di kawasan luar sekolah. Walaupun sesi persekolahan telah tamat, pelajar yang masih berada 

di kawasan sekolah seharusnya masih menjadi tanggungjawab sekolah, penguatkuasaan 

undang-undang terutamanya di kawasan sekolah juga diperlukan untuk mengurangkan 

kebimbangan ibu bapa serta memastikan pelajar masih berada dalam kawasan zon selamat 

daripada sebarang aktiviti jenayah. Rondaan keselamatan dan penguatkuasaan undang-undang 

yang lemah menjadi faktor kepada kebimbangan ibu bapa terhadap pelajar di luar sekolah.   

Faktor Kebimbangan Ibu Bapa Di Dalam Sekolah   

 

Jadual: Kebimbangan Ibu Bapa Terhadap Pelajar Dalam Sekolah 

Kod  Penyataan   Likert  Kekerapan  Peratusan (%)  

C1  Saya risau anak saya terpengaruh 

oleh rakan sebaya untuk terlibat 

dalam tingkah laku yang tidak baik 

di sekolah.  

Bimbang  7  17.5  

Sangat Bimbang  
33  82.5  

C2  Saya bimbang masalah yang 

berlaku di sekolah boleh 

menjejaskan kesejahteraan emosi 

anak saya.   

Tidak  

Bimbang   

1  2.5  

Bimbang  6  15.0  

Sangat Bimbang  33  82.5  

C3  Saya bimbang keselamatan anak 

saya semasa berada di kawasan 

sekolah.  

  

Kurang Bimbang  1  2.5  

Bimbang  6  15.0  

Sangat Bimbang  33  82.5  

C4  Saya percaya pengawasan pihak 

sekolah terhadap tingkah laku 

pelajar masih belum mencukupi.   

Kurang Bimbang   1  2.5  

Bimbang  5  12.5  

Sangat Bimbang  
34  85.0  

C5  Saya percaya masalah yang berlaku 

di  

sekolah boleh mempengaruhi 

prestasi akademik anak saya.   

Bimbang  7  17.5  

Sangat Bimbang  
33  82.5  

C6  Saya bimbang masalah yang 

dihadapi anak di sekolah boleh 

memberi kesan terhadap masa 

depannya.  

Bimbang  6  15.0  

Sangat Bimbang  
34  85.0  

C7  Saya percaya persekitaran sekolah 

mempengaruhi perkembangan 

tingkah laku sosial anak saya.   

Kurang Bimbang  1  2.5  

Bimbang  6  15.0  

Sangat Bimbang  33  82.5  

C8  Saya berpendapat masalah disiplin 

dalam kalangan pelajar semakin 

membimbangkan dan sukar 

dikawal.   

Kurang Bimbang  1  2.5  

Bimbang  5  12.5  

Sangat Bimbang  34  85.0  

C9  Saya bimbang anak saya cenderung 

menyembunyikan masalah yang 

dihadapinya di sekolah daripada 

pengetahuan keluarga.   

 

Bimbang  5  12.5  

Sangat Bimbang  
35  87.5  

https://creativecommons.org/licenses/by/4.0/?ref=chooser-v1


Copyright © Academic Inspired Network 

- All rights reserved 

 

This work is licensed under  

CC BY 4.0 

 

 

 
 

 

 

115 

 

Volume: 11 Issues: 88 Special Issue [November, 2026] pp. 102-120 

Journal of Islamic, Social, Economics and Development (JISED) 

eISSN: 0128-1755 

Journal website: academicinspired.com/jised 

DOI: 10.55573/JISED.118808 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

 
 
 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

C10  Saya bimbang komunikasi antara 

pihak sekolah dan ibu bapa tidak 

mencukupi untuk memantau 

perkembangan anak.  

Bimbang  7  17.5  

 Sangat  

Bimbang  

33  82.5  

Sumber: Kajian Lapangan 2026 

 

Jadual di atas menunjukkan faktor-faktor yang menjadi kebimbangan ibu bapa terhadap 

keselamatan anak terutamanya di dalam sekolah. Faktor yang pertama adalah pengaruh rakan 

sebaya. Responden menunjuukkan kebimbangan yang tinggi (100%) terhadap pergaulan anak 

terutamanya dalam sekolah. Faktor rakan sebaya yang tidak baik akan menjurus kepada 

pengaruh yang tidak baik sehingga pelajar terlibat dengan tingkah laku yang tidak baik di 

sekolah seperti membuli.  

 

Seterusnya adalah faktor masalah yang berlaku di sekolah. Majoriti responden (97.5%) 

menunjukkan kebimbangan terhadap masalah yang berlaku di sekolah mampu menjejaskan 

kesejahteraan emosi pelajar. Masalah seperti masalah disiplin mampu menganggu keselesaan 

dan keamanan pelajar untuk belajar di sekolah. Namun begitu, seorang responden (2.5%) tidak 

bimbang kemungkinan kerana percaya bahawa pelajar tidak terlibat dengan masalah dalam 

sekolah.  

 

Faktor keselamatan dalam sekolah juga menjadi faktor kebimbangan ibu bapa. Majoriti 

responden menunjukkan kebimbangan yang tinggi (97.5%) terhadap keselamatan pelajar 

dalam kawasan sekolah. Terdapat beberapa kawasan sekolah yang mampu dijadikan sebagai 

tempat berlakunya jenayah seperti tandas ataupun kawasan tertutup yang tidak mempunyai 

pengawasan, tetapi seorang responden (2.5%) kurang bimbang terhadap keselamatan pelajar 

kerana kawalan keselamatan melalui pengawal sekolah atau pengawasan guru cukup untuk 

mengurangkan kebimbangan ibu bapa terhadap keselamatan pelajar dalam sekolah.  

 

Pengawasan pihak sekolah yang belum mencukupi menjadi faktor kebimbangan ibu bapa 

terhadap pelajar di dalam sekolah. Majoriti responden (97.5%) menunjukkan kebimbangan 

kepercayaan terhadap pengawasan pihak sekolah. Responden merasakan bahawa pengawasan 

dalam sekolah terhadap tingkah laku pelajar masih belum mencapai tahap yang diperlukan. 

Namun begitu, seorang responden (2.5%) kurang bimbang kerana percaya pengawasan dalam 

sekolah sudah cukup memadai untuk memantau tingkah laku pelajar.  

 

Faktor masalah yang berlaku mempengaruhi pretasi akademik anak juga menjadi kebimbangan 

ibu bapa terhadap keselamatan anak di dalam sekolah. Responden menunjukkan kebimbangan 

yang tinggi (100%) terhadap pretasi akademik pelajar yang dipengaruhi oleh masalah di 

sekolah seperti buli. Masalah tersebut mampu menganggu pelajar untuk fokus kepada 

akademik sehingga mampu mempengaruhi pretasi baik dan kesejahteraan pelajar untuk belajar 

di sekolah.   

 

Persekitaran sekolah juga menjadi faktor kebimbangan ibu bapa terhadap keselamatan pelajar 

dalam sekolah. Majoriti responden (97.5%) menunjukkan kebimbangan terhadap persekitaran 

sekolah yang mampu memberi pengaruh terhadap perkembangan tingkah laku sosial pelajar. 

Persekitaran yang baik akan mewujudkan tingkah laku pelajar yang baik. Namun begitu, hanya 

seorang responden (2.5%) kurang bimbang kerana percaya sekolah pelajar semestinya 

mewujudkan persekitaran yang baik terutamanya dalam pembentukan tingkah laku sosial yang 

baik.   

 

Faktor masalah disiplin yang semakin membimbangkan menjadi faktor kepada kebimbangan 

ibu bapa terhadap keselamatan pelajar dalam kawasan sekolah. Majoriti responden (97.5%) 

bimbang akan masalah disiplin dalam kalangan pelajar semakin sukar untuk dikawal. Hal ini 

dikatakan demikian kerana berpendapat bahawa peraturan-peraturan di sekolah semakin tidak 

diendahkan oleh pelajar, tetapi seorang responden (2.5%) kurang bimbang kerana berpendapat 

bahawa masalah disiplin dalam kalangan pelajar masih boleh dikawal melalui tindakan yang 

dikenakan oleh pihak disiplin dalam sekolah.   

 

Faktor menyembunyikan masalah daripada sekolah menjadi faktor kebimbangan ibu bapa 

terhadap keselamatan pelajar dalam sekolah. Responden menunjukkan kebimbangan yang 

tinggi (100%) sekiranya pelajar cenderung untuk tidak jujur dalam masalah yang dihadapi dan 

memilih untuk menyembunyikan daripada pengetahuan keluarga. Situasi ini boleh berlaku 

disebabkan oleh ketakutan yang dirasai untuk meluahkan masalah terutamanya kepada ahli 

keluarga sendiri.   

 

Akhir sekali adalah faktor komunikasi yang tidak cukup. Responden menunjukkan 

kebimbangan (100%) bahawa komunikasi antara pihak sekolah dan ibu bapa masih tidak cukup 

bagi pemantauan perkembangan anak. Hal ini dikatakan demikian kerana kurangnya 

perbincangan antara dua pihak tersebut untuk memastikan keselamatan pelajar sentiasa 

terjamin di dalam sekolah.   

 

Kebimbangan Ibu Bapa Terhadap Keselamatan Anak di Sekolah  

Ibu bapa menunjukkan tahap kebimbangan yang tinggi terhadap keselamatan pelajar di sekolah 

terutamanya berkaitan dengan buli, pelakuan jenayah, pengaruh rakan sebaya yang negatif dan 

kelemahan komunikasi antara pelajar dan ahli keluarga. Ibu bapa melihat sekolah sebagai 

tempat untuk menimba ilmu dan juga persekitaran yang menjaga keselamatan pelajar secara 

fizikal dan juga mental. Saklan dan Unal (2026) mendapati bahawa ibu bapa semakin aktif 

dalam mengambil tindakan terhadap isu buli kerana bimbang kesan jangka panjang yang akan 

dialami oleh anak mereka. Pengalaman menjadi mangsa buli meningkatkan kebimbangan ibu 

bapa terutamanya terhadap keberkesanan sistem keselamatan sekolah.  

 

Kebimbangan ibu bapa terhadap keselamatan pelajar juga mempunyai kait rapat dnegan 

pandangan pelajar terhadap persekitaran sekolah yang selamat. Pelajar yang rasa tidak selamat 

di sekolah berisiko terdedah kepada masalah kesihatan mental seperti kebimbangan, tekanan 

emosi dan kemurungan. Kebimbangan yang ditunjukkan ini berasas kerana persekitaran 

sekolah yang tidak selamat memberi kesan serius terhadap kesejahteraan pelajar secara 

psikologi (Mori et al., 2021).   

 

Komunikasi antara ibu bapa dan pihak sekolah yang tidak cukup juga menjadi faktor 

kebimbangan utama ibu bapa terhadap keselamatan pelajar di persekitaran sekolah. 

Persekitaran sekolah yang positif dan baik memerlukan kerjasama yang baik di antara pihak 

sekolah, ibu bapa serta komuniti untuk mewujudkan persekitaran pembelajaran yang kondusif, 

selamat dan menyokong perkembangan pelajar tanpa merisaukan keselamatan pelajar 

(Konisihi et al., 2022).  

 

Penutup  

Kesimpulannya, kajian awal ini menunjukkan bahawa ibu bapa dan penjaga mempunyai tahap 

kebimbangan yang tinggi terhadap keselamatan anak-anak sama ada dalam mahupun di luar 

kawasan kawasan sekolah. Berdasarkan dapatan soal selidik terhadap 40 orang responden, 

kebimbangan terhadap keselamatan di luar sekolah paling ketara berkaitan dengan risiko 

pendedahan kepada aktiviti Jenayah dengan keseluruhan responden (100%) menyatakan 

kebimbangan atau sangat bimbang terhadap perkara tersebut. Selain itu, sebanyak 90.0% 

responden sangat bimbang terhadap risiko penyalahgunaan bahan terlarang, manakala 87.5% 

sangat bimbang terhadap pengaruh negatif rakan sebaya dan aktiviti luar sekolah tanpa 

pengawasan orang dewasa. Dapatan ini memperlihatkan bahawa keselamatan pelajar bukan 

sahaja menjadi perhatian ketika berada di sekolah malah turut melibatkan persekitaran sosial 

dan fizikal di luar kawasan sekolah. 

 

Sehubungan itu, langkah meningkatkan keselamatan pelajar perlu dilaksanakan melalui 

kerjasama bersepadu antara pihak sekolah, ibu bapa, komuniti dan pihak berkuasa. Pihak 

sekolah perlu memperkukuh pengawasan, meningkatkan keberkesanan pengurusan disiplin, 

menyediakan saluran aduan yang selamat serta memperbaiki komunikasi dengan ibu bapa. Pada 

masa yang sama, pemantauan terhadap aktiviti pelajar di luar sekolah, penggunaan media sosial 

dan pergaulan rakan sebaya juga perlu diberikan perhatian. Pelaksanaan langkah-langkah ini 

penting bagi mengurangkan risiko pelakuan jenayah serta mewujudkan persekitaran 

pembelajaran yang lebih selamat dan kondusif. 

 

Walau bagaimanapun, kajian ini merupakan kajian awal yang melibatkan 40 orang responden 

yang dipilih melalui persampelan bertujuan, dengan pengumpulan data dilakukan di Centre 

Point, Kota Kinabalu. Oleh itu, dapatan kajian perlu ditafsirkan berdasarkan skop dan ciri 

sampel yang terlibat serta tidak boleh digeneralisasikan kepada keseluruhan populasi ibu bapa 

di Kota Kinabalu atau Sabah. Secara keseluruhannya, kajian ini memberikan gambaran awal 

tentang kebimbangan ibu bapa terhadap keselamatan pelajar dan menegaskan kepentingan 

pendekatan keselamatan yang menyeluruh, melibatkan persekitaran sekolah dan luar sekolah.  

 

Oleh itu, diharapkan kajian ini menjadi rujukan kepada pihak yang terlibat dalam merancang 

strategi pencegahan jenayah serta memperkukuhkan kerjasama antara semua pihak bagi 

meningkatkan kesejahteraan dan keselamatan pelajar. Dengan adanya komitmen yang 

berterusan, usaha membentuk persekitaran pembelajaran yang kondusif, selamat dan bebas 

daripada pelakuan jenayah dapat direalisasikan demi melahirkan generasi yang seimbang dan 

berkualiti. 

